
 

 
 
 
 

6. februar 2017 

 

Inatsisartut Suleriaasianni § 37 naapertorlugu Naalakkersuisunut apeqqutit imaattut matumuuna 

saqqummiuppakka: 

Naalakkersuisunut apeqqutit Inunnut paasissutissanik suliarinnittarneq pillugu inatsit aamma valg.gl-

miqinersinermut paasissutissiissutigineqartut pillugit:  

 

1. Naalakkersuisut isumaqarpat nittartakkami valg.gl-mi  tamanut paasissutissiissutigineqartut 

naammattumik ilisarnarunnaarsagaasut Inunnut paasissutissanik suliarinnittarneq pillugu inatsit 

unioqqutinneqarsinnaajunnaarlugu? 

2. Taamaanngippat; Naalakkersuisut pilersaarutiginerlugu tamanut paasissutissiissutigienqartut 

naammattumik ilisarnarunnaarsagaanissaat? 

(Inatsisartunut ilaasortaq  Michael Rosing, Demokraatit) 

 

Tunngavilersuut: 

Inunnut paasissutissanik suliarinnittarneq pillugu inatsimmi paarilluagassat assigiinngitsunik annertussusillit 

immikkoortinneqarput. § 7-mi allaaserineqarput paasissutissat immikkut paarilluaqqissaagassat. Ilaatigut 

pineqarlutik inuit politikkikkut aalajangiussaqarsimanerat. Naatsumik oqaatigalugu taava inuit immikkut 

akuersiteqqaarnagit politikkikkut aalajangiussaqarsimanerit  pillugit paasissutissat naqinneqartussaanngillat 

imaluunniit toqqorneqartussaanngillat.  

Nittartakkami valg.gl-mi qinersinerup inerneri immikkoortitaarluaaqqissaarlugit nalunaarsorneqarput. 

Allaat  politikerit assigiinngitsut inuttut qassinit taaneqarsimanersut nalunaarsorneqarsimavoq. Qinersiviit 

ilaat ima ikitsigisunik qinersisoqartarput (30-t ataallugit) allaat apeqquserneqarsinnaalluarluni ilumut 

taasineq isertortumik ingerlanneqarsimanersoq.  

Apeqqutit akeqquakka  ullut suliffiit naliginnaasut qulit iluanni. 

 


